
Inkéritu sobri Igualdadi na Saúdi di Komunidadi 2026: Guia di kit promosional 
 

Nu ta agradesi bu interesi na partilha Inkéritu sobri Igualdadi na Saúdi di Komunidadi di DPH ku 
bu famílias, vizinhus, komunidadi, i otus redis na tudu stadu. Pa djuda trabadju di divulgason, 
nu kria un série di material di komunikason pa txiga na txeu di kes komunidadi ki inkéritu ta 
fokadu. Es guia é pa djuda parserus di komunidadi, residentis, organizasons, i tudu algen ku 
interesi na partilha inkéritu, familiariza ku váriu material di divulgason disponivel. 

Kada kit sta organizadu konforme lingua ki material sta traduzidu. Bu podi atxa pájinas 
spesífiku di kada lingua li: mass.gov/DPH/HealthSurveyPromo. 

Nu ta agradesi bu esforsu pa garanti ma bu komunidadi sta reprezentadu na dadus di  
saúdi públiku i sosial. Si bu teni kualker pergunta sobri inkéritu ou kits, pur favor kontata 
CHEI@mass.gov. 

Kit promosional ta inklui: 

• Temas prinsipal 
• Panfletu (8.5" x 11") 
• Folha pa pinta (8.5" x 11") 
• Izenplu di konteúdu pa rede sosial 

o Izenplu di testu pa publikason na rede sosial 
o Imajen pa rede sosial, pa uza na Instagram, Facebook, X, Linkedin, 

WhatsApp, i na otus plataforma 
• Fundu virtual 
• Modelu di email pa promovi inkéritu 

o Pa algen ki podi respondi inkéritu 
o Pa kontata parserus 

• Formuláriu di konsentimentu pasivu pa organizasons ki ta trabadja ku jovens 
(disponivel si bu pidi na CHEI@mass.gov) 

Temas prinsipal 

Dokumentus ku mensajens prinsipal sta kriadu pa da parserus kes pontu pa fala sobri 
inkéritu CHES. Mensajens prinsipal ta da un vison jeral sobri importansia di inkéritu, modi 
ki dadus ta uzadu, manera ki inkéritu ta benefisia komunidadis, i otu informason. 

https://nam10.safelinks.protection.outlook.com/?url=http%3A%2F%2Fwww.mass.gov%2FDPH%2FHealthSurveyPromo&data=05%7C02%7Ckschoneman%40hria.org%7C741de94d3a8c4e320da908ded83f5745%7Cf5398a5da72c4465b73c315ff96c3312%7C0%7C0%7C639185963765894238%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=AzT93L%2B%2B9tHVHplS1IjH9YmIRcpub5%2FrAvEieF6nY%2BM%3D&reserved=0

Panfletu 

Panfletu 8.5" x 11" 

Es panfletu sta kriadu ku fotografia di arkivu ki ta refleti txeu identidadi diferenti. Panfletu 
podi ser partilhadu di forma dijital—pur izenplu, via email ou boletin— ou imprimidu pa 
distribuison na eventos di divulgason i kolokadu na kes lugar undi membrus di komunidadi 
podi atxa-l. Panfletu ten URL skritu i tanbé kódigu QR ki ta leba diretamenti pa inkéritu. 
Partisipanti na inkéritu podi skodji lingua preferidu na pájina mass.gov/HealthSurvey. 

Modelu di panfletu personalizadu 

Parserus di komunidadi podi kontata CHEI@mass.gov pa pidi asesu pa un modelu ki podi 
ser adatadu ku bu propi fotu i lingua preferidu, pa promovi partisipason na inkéritu. 

Folha pa pinta 

Folha pa pinta podi ser uzadu na eventos di divulgason i otus atividadi pa famílias i 
mininus. Es é tanbé un bon manera di manti mininus okupadu enkuantu adultus sta ta 
respondi inkéritu! 

Izenplu di konteúdu pa rede sosial 

Izenplu di imajen i publikason pa rede sosial 

Imajen pa rede sosial podi ser publikadu djuntu ku un di kes testu sugeridu. Imajen sta 
preparadu pa adata na tudu kes prinsipal plataforma di rede sosial. 

1. 

Fazi parti di mudansa ki bu komunidadi krê! Ora ki bu respondi Inkéritu sobri Igualdadi na 
Saúdi di Komunidadi di MA, bu ta djuda orienta disizons sobri prioridadis, nesesidadis, i 
solusons pa komunidadi. 

Respondi inkéritu anónimu oji na mass.gov/HealthSurvey. 

2. 

Ora ki bu respondi Inkéritu sobri Igualdadi na Saúdi di Komunidadi di MA, bu ta partilha bu 
valoris, nesesidadis, i speransa pa futuru. Fazi obi bu vos na disizons sobri bu komunidadi! 

Respondi inkéritu anónimu gosi na mass.gov/HealthSurvey. 

Modelu di email pa promovi inkéritu 

Pa algen ki ta respondi inkéritu 

Es modelu di email podi ser uzadu pa parserus konvida ses redis di residenti na 
Massachusett pa partisipa na inkéritu. 

Pa parserus na divulgason 

Es modelu di email podi ser uzadu pa kontata organizasons, redis, aliansas i otu grupus pa 
odja si es krê fazi parseria pa djunta mon na divulgason. 

Fundu virtual 

Imajen di fundu ten link i kódigu QR pa inkéritu, i podi ser uzadu na Zoom, Microsoft Teams, 
ou otu ambienti virtual. 

Formuláriu di konsentimentu pasivu pa pais, pa organizasons ki ta trabadja ku 
jovens 

Formuláriu di konsentimentu pasivu podi ser enviadu pa pais/responsável, antis di partilha 
inkéritu ku jovens ku menus di 18 anu. Es formuláriu ta informa pais/responsável sobri 
inkéritu, i ta da-s oportunidadi di rekusa partisipason di ses fidju. Uzu di formuláriu é 
opsional. Pa pidi un kópia, pur favor manda email pa CHEI@mass.gov. 

